
 Հայաստանի Հանրապետության կառավարության և Ղազախստանի Հանրապետության կառավարության միջև միջազգային ավտոմոբիլային հաղորդակցության մասին 2006 թվականի նոյեմբերի 6-ի համաձայնագրում փոփոխություններ և լրացումներ կատարելու մասին արձանագրությունը վավերացնելու մասին» օրենքի նախագծի վերաբերյալ ստացված դիտողությունների և առաջարկությունների

	
	ՀՀ ֆինանսների նախարարություն
	01․07․2024թ․ N 03/5-1/13708-2024

	
	«Հայաստանի Հանրապետության կառավարության և Ղազախստանի Հանրապետության կառավարության միջև միջազգային ավտոմոբիլային հաղորդակցության մասին 2006 թվականի նոյեմբերի 6-ի» համաձայնագրում (այսուհետ՝ Համաձայնագիր) փոփոխություններ և լրացումներ կատարելու մասին» արձանագրության (այսուհետ՝ Արձանագրություն) ընդունումը կարող է բացասական ազդեցություն ունենալ ՀՀ պետական բյուջեի եկամուտների վրա (Արձանագրության 1-ին հոդված) 
Միաժամանակ Արձանագրությունը ՀՀ պետական բյուջեի ծախսերի ավելացում նախատեսող դրույթներ չի պարունակում:
	Արձանագրությունը ներկայացվում է վավերացման ԱԺ-ի կողմից։

	
	ՀՀ արդարադատության նախարարություն
	28.06.2024թ N /14.2.3/25770-2024

	
	Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Արձանագրությունը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Արձանագրությունը ներկայացվում է վավերացման ԱԺ-ի կողմից։

	
	ՀՀ պետական եկամուտների կոմիտե
	13.06.2024 N 01/5-4/36785-2024

	
	1.	Նախագծի 1-ին հոդվածում Հայաստանի Հանրապետության ոստիկանության» բառերն առաջարկում ենք փոխարինել Հայաստանի Հանրապետության ներքին գործերի նախարարության» բառերով:
2.	Նախագծի 5-րդ հոդվածի շարադրանքը հստակեցման կարիք ունի, մասնավորապես, թե ինչ թույլտվության մասին է խոսքը։ Միևնույն ժամանակ պարզ չէ, թե միջազգային պայմանագրերի շրջանակներում վերահսկելի փոխադրումների դեպքում (օրինակ` Բազելյան կոնվենցիա) կարգավորումը գործելու է, թե՝ ոչ։ 





Նախագծի հիմնավորման համաձայն՝ Նախագծի մշակման նպատակներից է ճանապարհային հարկի գանձման հետ կապված խնդիրների լուծման նպատակով հարկերից, տուրքերից ազատման օրենսդրական կարգավորումների սահմանումը։
Հայաստանի Հանրապետության հարկային օրենսգրքի 183-րդ հոդվածի համաձայն՝ ճանապարհային հարկը Հայաստանի Հանրապետության ավտոմոբիլային ճանապարհների ցանցի զարգացման, Հայաստանի Հանրապետության ընդհանուր օգտագործման պետական ավտոմոբիլային ճանապարհների շինարարության, նորոգման և պահպանման համար անհրաժեշտ դրամական միջոցների գոյացման նպատակով նույն օրենսգրքի 9-րդ բաժնին համապատասխան պետական բյուջե վճարվող հարկ է:
Հաշվի առնելով վերոգրյալը՝ առաջարկում ենք խմբագրել Նախագծով լրացվող 11-րդ հոդվածի 4-րդ կետը՝ հստակեցնելով ճանապարհային հարկի գանձում չնախատեսելու վերաբերյալ կարգավորումները։
	Նախագծի 1-ին հոդվածում նշված է ՀՀ ներքին գործերի նախարարություն

2-րդ կետը չի ընդունվում, քանի որ  Հայաստանի Հանրապետության կառավարության և Ղազախստանի Հանրապետության կառավարության միջև միջազգային ավտոմոբիլային հաղորդակցության մասին 2006 թվականի նոյեմբերի 6-ի համաձայնագրի հոդված 2-ում սահմանված է «թույլտվություն» հասկացությունը։
Չի ընդունվել, քանի որ 11-րդ հոդվածի 4-րդ կետով սահմանվող կարգավորումները վերաբերում են ոչ խտրական սկզբունքով ավտոմոբիլային ճանապարհներին հասցվող վնասի փոխհատուցման վճարին և վճարովի ավտոմոբիլային ճանապարհներից, թունելիներից և կամուրջներից օգտվելու վճարներին։

	
	ՀՀ պետական գույքի կառավարման կոմիտե
	24․06․2024թ․ N 01/12.5/3891-2024

	
	[bookmark: _Hlk161301105]«Հայաստանի Հանրապետության կառավարության և Ղազախստանի Հանրապետության կառավարության միջև միջազգային ավտոմոբիլային հաղորդակցության մասին համաձայնագրում փոփոխություններ և լրացումներ կատարելու վերաբերյալ» արձանագրության նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։



